
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বিদায়-অভিশাপ




কচ





ঈর্ষ্যাভরে তিনবার দৈত্যগণ মােরে

করিয়াছে বধ, তুমি দেবী দয়া করে'

ফিরায়ে দিয়েছ মাের প্রাণ, সেই কথা

হৃদয়ে জাগায়ে র'বে চির-কৃতজ্ঞতা।







দেবযানী





কৃতজ্ঞতা! ভুলে যেয়াে, কোনাে দুঃখ নাই।

উপকার যা করেছি হ'য়ে যাক ছাই—

নাহি চাই দান প্রতিদান। সুখস্মৃতি

নাহি কিছু মনে? যদি আনন্দের গীতি

কোনাে দিন বেজে থাকে অন্তরে বাহিরে,

যদি কোনাে সন্ধ্যাবেলা বেণুমতী-তীরে

অধ্যয়ন-অবসরে বসি পুষ্পবনে

অপূর্ব্ব পুলকরাশি জেগে থাকে মনে;

ফুলের সৌরভসম হৃদয়-উচ্ছ্বাস

ব্যাপ্ত করে' দিয়ে থাকে সায়াহ্ন আকাশ,

ফুটন্ত নিকুঞ্জতল, সেই সুখকথা

মনে রেখাে -দূর হ'য়ে যাক্ কৃতজ্ঞতা।

যদি সখা হেথা কেহ গেয়ে থাকে গান

চিত্তে যাহা দিয়েছিল সুখ; পরিধান

